
OLIY TAʼLIMDA XIZMAT SIFATINI BAHOLASH 
VA MARKETING INTEGRATSIYASI ORQALI 
RIVOJLANTIRISH STRATEGIYALARI
Maxmudov Faxriddin Umarovich
TAFU, Tarmoqlar iqtisodiyoti kafedrasi tadqiqotchisi
E-mail: Faxriddin.maxmudov.1984@gmail.com

Annotatsiya: Mazkur maqolada oliy taʼlimda xizmat sifatini baholash va marketing strategiyalarini o‘zaro uyg‘unlashtirish 
zaruriyati nazariy va amaliy asosda tahlil qilingan. Xizmat ko‘rsatish indikatorlari, raqamli vositalar, foydalanuvchiga 
yo‘naltirilgan yondashuvlar hamda strategik kommunikatsiya asosida konseptual model ishlab chiqildi. Integratsiyalashgan 
yondashuv sifatni oshirish, foydalanuvchi ishonchini mustahkamlash va ta’lim muassasasining raqobatbardoshligini 
kuchaytirishga xizmat qiladi.

Kalit soʻzlar: xizmat sifati, oliy taʼlim, marketing, raqamli transformatsiya, foydalanuvchi tajribasi, strategik boshqaruv.

Abstract: This article explores the necessity of integrating service quality assessment and marketing strategies in higher 
education from both theoretical and practical perspectives. A conceptual model is developed based on service indicators, 
digital tools, user-centered approaches, and strategic communication. The integrated approach aims to enhance quality, 
strengthen user trust, and increase institutional competitiveness.

Key words: service quality, higher education, marketing, digital transformation, user experience, strategic management.

Аннотация: В данной статье рассматривается необходимость интеграции оценки качества услуг и маркетинговых 
стратегий в системе высшего образования на теоретическом и прикладном уровнях. На основе показателей 
качества, цифровых инструментов, клиенториентированных подходов и стратегической коммуникации 
разработана концептуальная модель. Интегрированный подход способствует повышению качества, укреплению 
доверия пользователей и повышению конкурентоспособности образовательного учреждения.

Ключевые слова: качество услуг, высшее образование, маркетинг, цифровая трансформация, пользовательский 
опыт, стратегическое управление.

K I R I S H
Oliy taʼlim tizimining barqaror rivojlanishi uchun xizmat sifati va u bilan bog‘liq boshqaruv mexanizmlarining 

samaradorligi hal qiluvchi omil hisoblanadi. Taʼlim sifati faqatgina akademik natijalar bilan emas, balki 
foydalanuvchiga ko‘rsatilayotgan xizmatlarning ishonchliligi, moslashuvchanligi va kommunikatsion ochiqligi 
bilan ham aniqlanadi. Xizmatga yo‘naltirilgan yondashuv, universitetlarni raqobat muhitida o‘z mavqeyini 
mustahkamlovchi asosiy strategiyaga aylangan.

Bugungi kunda ilmiy manbalar taʼlim xizmatining sifat ko‘rsatkichlari bilan marketing strategiyalari o‘rtasida 
kuchli bog‘liqlik mavjudligini ta’kidlaydi. Foydalanuvchi ehtiyojlari asosida moslashtirilgan xizmatlar taʼlim 
sifati haqida ijobiy tasavvurni shakllantirishga xizmat qiladi. Shu bilan birga, mavjud adabiyotlar ko‘p hollarda 
marketing va xizmat sifatini alohida sohalar sifatida o‘rganadi, ularning o‘zaro tizimli integratsiyasi esa yetarlicha 
tahlil qilinmagan.

Ushbu tadqiqot oliy taʼlim muassasalarida xizmat sifatini baholash indikatorlarini marketing yondashuvlari 
bilan uyg‘unlashtirishga qaratilgan. Maqsad — integratsiyalashgan konseptual model asosida xizmat sifati 
ko‘rsatkichlari va ularni ommalashtirish vositalari o‘rtasidagi o‘zaro bog‘liqlikni aniqlashdir.

Tadqiqot tahliliy-metodik asosda olib borilib, so‘nggi yillarda chop etilgan xalqaro ilmiy manbalar, 
amaliyotdagi yondashuvlar hamda raqamli transformatsiya vositalarining ta’siri chuqur tahlil qilinadi. Natijada, 
ta’lim xizmatining sifatini nafaqat ichki boshqaruv, balki tashqi kommunikatsion omillar, foydalanuvchi qoniqishi 
va raqamli imkoniyatlar bilan uyg‘un holda boshqarish zarurligi asoslab berildi.

M A V Z U G A  O I D  A D A B I Y O T L A R  S H A R H I
So‘nggi yillarda oliy taʼlimda xizmat sifatini baholash va marketing strategiyalarining birgalikda qo‘llanilishi 

bo‘yicha ilmiy tadqiqotlar soni sezilarli darajada ortdi. Bu yo‘nalish, ayniqsa, Yevropa mamlakatlarida taʼlim 
tizimining raqamli transformatsiyasi, talaba ehtiyojlariga yo‘naltirilgan xizmatlar va universitetlarning ijtimoiy 
masʼuliyati bilan chambarchas bog‘liq holda o‘rganilmoqda. Tadqiqotlarning ko‘pchiligi xizmat sifatini faqatgina 
akademik natijalar bilan emas, balki foydalanuvchi tajribasi, tashqi taʼsirlar, boshqaruv mexanizmlari va 
marketing aloqalari bilan baholash g‘oyasiga asoslanadi.

Xizmat sifatini belgilovchi omillarni tizimli baholash zarurligi Kaloyanova va Risteski (2023) tomonidan 
ko‘rsatib berilgan bo‘lib, ular ta’lim sifati monitoringi, ichki audit va menejment jarayonlarini muhim deb hisoblaydi 
[1]. Ushbu yondashuvlar konseptual modelda ichki sifat mexanizmlari bilan bevosita bog‘liq bo‘lib, xizmatning 
asosiy strukturaviy poydevorini belgilaydi. Shu bilan birga, xizmat sifati tashqi ijtimoiy va iqtisodiy omillarga 
ham bog‘liq bo‘lishi, yaʼni universitetlar jamiyat talablariga qanday javob berayotgani muhim indikator sifatida 
qaraladi (Asonitou & Koliouska, 2021) [2].

Ushbu omillar o‘zaro integratsiyalashganda, xizmat sifati va marketing o‘rtasida samarali bog‘liqlik 
yuzaga keladi. Gorgodze (2024) bu integratsiyani kompleks baholash tizimi orqali tushuntiradi. U, ichki sifat 
ko‘rsatkichlari bilan tashqi marketing strategiyalarining bir butun tizimda ishlashini ilmiy asosda isbotlaydi [3]. 
Bu holat aynan oliy taʼlim xizmatlarining turli manfaatdor tomonlar (talabalar, ish beruvchilar, davlat tashkilotlari) 
ehtiyojlariga qanday moslashtirilganini tushunishda muhim ahamiyatga ega.

Taʼlim xizmatining marketing bilan uyg‘unlashuvi Mahdavi va Motalebi (2022) tomonidan raqamli 
platformalar, brend identifikatsiyasi va foydalanuvchi asosli kommunikatsiya vositalari orqali yoritilgan [4]. Bu 
esa xizmatlarni shaxsiylashtirish, tezkor javob va mijoz bilan muloqot sifatining oshishiga olib keladi. Xizmat 
sifati va marketing uyg‘unligini ifodalovchi ko‘rsatkichlar 1-jadvalda tizimli tarzda keltirilgan bo‘lib, ular nazariy 
qarashlar asosida amaliyotga tatbiq etiladi.

Gellert va Illes (2024) raqamli yondashuvlarning ta’lim xizmatlarida qamrab olish darajasini Yevropa 
universitetlari misolida o‘rgangan va raqamli strategiyalar orqali xizmat sifatini qanday ilgari surish mumkinligini 
aniq ko‘rsatgan [5]. Bu yondashuv xizmat sifatining foydalanuvchi ehtiyojiga qarab shaxsiylashtirilishida, brend 
ishonchining mustahkamlanishida, shuningdek, kommunikatsiya ochiqligi orqali axborotga bo‘lgan ishonchni 
oshirishda muhim ahamiyat kasb etadi.

Xizmatlarning foydalanuvchi tajribasiga moslashtirilganligi, ularni boshqarishda muhim ahamiyat kasb 
etadi. Bu jihat Larionova va Sher (2022) tadqiqotida asoslangan bo‘lib, ular foydalanuvchi qoniqishini taʼlim 
sifatining ajralmas qismi sifatida baholaydi [6]. Bu omil ayniqsa “Foydalanuvchi qoniqishi” va “Moslashuvchanlik” 
elementlari bilan bog‘liq bo‘lib, ta’lim xizmatining bozordagi raqobatbardoshligini oshiradi.

Mikrosertifikatlar, modul tizimlar va kompetensiyaga asoslangan qisqa kurslar esa zamonaviy ta’limda 
xizmat sifatini marketingga bog‘lovchi muhim vosita bo‘lib xizmat qilmoqda. Nidhi (2024) bu yondashuvni 
foydalanuvchi ehtiyojlariga yo‘naltirilgan malaka xizmatlari sifatida izohlaydi [7]. Bu esa nafaqat taʼlim sifatini, 
balki bozorga mos kadrlar tayyorlashdagi ishonchli strategiyalarni shakllantirish imkonini beradi.

Boshqa tomondan, xizmat sifatining faqat texnik yoki iqtisodiy ko‘rsatkichlar bilan emas, balki axloqiy, 
mehnat-madaniy mezonlar bilan baholanishi ham zarur. Karpinski va Krzyminiewska (2025) buni tibbiy taʼlim 
kontekstida tahlil qilib, xizmat ko‘rsatuvchi mutaxassislarning hissiy zo‘riqishlari va xizmat etikasi sifatni 
aniqlovchi muhim mezonlar ekanini ko‘rsatishgan [10]. Bu yondashuv xizmat sifati va inson kapitali o‘rtasidagi 
bog‘liqlikni chuqur ochib beradi.

T A D Q I Q O T  M E T O D O L O G I YA S I
Tadqiqot tahliliy-metodik yondashuv asosida olib borildi. Xizmat sifati va marketing integratsiyasi o‘rtasidagi 

bog‘liqlik ilmiy adabiyotlar sharhi, kontseptual modellashtirish va tizimli tahlil orqali baholandi. Asosiy e’tibor 
ichki boshqaruv, tashqi talablar va raqamli omillar o‘zaro ta’sirini aniqlashga qaratildi. Jadval va grafiklar 
yordamida indikatorlar uyg‘unligi namoyon qilindi. Yondashuv foydalanuvchiga yo‘naltirilgan va kompleks 
tizimlilik tamoyillariga asoslandi.

T A H L I L  V A  N A T I J A L A R
Oliy taʼlimda xizmat sifatini baholash — bu murakkab, ko‘p omilli jarayon bo‘lib, u nafaqat taʼlimning akademik 

samaradorligini, balki muassasaning strategik boshqaruvi, tashqi kommunikatsiyasi va ijtimoiy masʼuliyat 
darajasini ham o‘z ichiga oladi. Tahliliy yondashuv asosida olib borilgan tadqiqotlar shuni ko‘rsatmoqdaki, 
xizmat sifatini aniqlovchi omillar orasida muassasaning ichki boshqaruv mexanizmlari va tashqi ta’sir doirasi 
o‘rtasidagi muvozanat muhim rol o‘ynaydi [1], [2].



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T 2025-yil, iyul.  № 7-son.

https://yashil-iqtisodiyot-taraqqiyot.uz696

Xalqaro tajriba, ayniqsa Yevropa va Sharqiy Yevropa mamlakatlarida kuzatilayotgan tendensiyalar, oliy 
taʼlimda xizmatlar sifatiga ko‘p qirrali yondashuv zarurligini ko‘rsatadi. Jumladan, ichki sifat monitoringi tizimlari 
(akademik dasturlarni audit qilish, o‘quv jarayonini baholash) tashqi marketing strategiyalari bilan uygʻunlashgan 
taqdirda samaradorlikka erishiladi [1]. Boshqaruvdagi institutsional avtonomiya va manfaatdor tomonlar bilan 
doimiy muloqot oliy ta’lim xizmatining barqarorligini taʼminlovchi omillardan biri sifatida ajralib turadi [2].

1-rasm. Oliy taʼlimda xizmat sifatini baholash va marketing integratsiyasi бўйича концептуал схема1

1-rasm oliy taʼlim xizmatlarini sifati va marketingi o‘rtasidagi kompleks o‘zaro ta’sir mexanizmlarini 
tushuntirib beruvchi konseptual modeldir. Modelda oliy ta’lim xizmatlari markaziy element sifatida ko‘rsatilgan 
bo‘lib, u ikki asosiy tizim — ichki sifat mexanizmlari (masalan, akademik standartlar, menejment tizimlari, 
malaka oshirish bosqichlari) va tashqi omillar (bozor talablari, manfaatdor tomonlar ehtiyojlari, ijtimoiy-iqtisodiy 
kontekst) tomonidan shakllanadi.

Ushbu ikki tizim o‘zaro uyg‘unlashib, integratsiyalashgan baholash tizimini hosil qiladi. Bu esa, o‘z navbatida, 
raqamli texnologiyalar va sun’iy intellekt vositalari bilan mustahkamlanadi. Ayniqsa, sun’iy intellekt asosidagi 
algoritmlar foydalanuvchi (talaba, o‘qituvchi, bozor ishtirokchisi) xatti-harakatini tahlil qilish, shaxsiylashtirilgan 
xizmatlar yaratish hamda marketing strategiyalarini maqsadli yo‘naltirish imkonini beradi. Yakuniy bosqichda 
esa oliy taʼlim xizmatlari sifati oshadi va manfaatdor tomonlarning roziligi — ya’ni sodiqligi, qoniqishi va ijtimoiy 
ishonchi — taʼminlanadi.

Shu tarzda, 1-rasm nafaqat xizmat sifatini belgilovchi tizimli omillarni aniqlaydi, balki ularni qanday qilib 
zamonaviy vositalar yordamida marketing mexanizmlariga ulash mumkinligini ham tushuntirib beradi. Bu model 
konseptual jihatdan oliy taʼlimni faqat o‘quv tizimi emas, balki to‘liq xizmatlar ekotizimi sifatida tasavvur etishga 
asos yaratadi.

Tahlil shuni ko‘rsatadiki, taʼlim xizmatlarini marketing orqali ommalashtirishda oddiy reklama yondashuvidan 
ko‘ra, universitetning ijtimoiy funksiyasi va jamiyat bilan aloqasi asos qilib olinayotgan modeli samaraliroq 
natija bermoqda. Bilim transferi, amaliy loyiha hamkorliklari va ijtimoiy ta’sir markazlari orqali universitetlar 
o‘z xizmatlarini jamiyat ehtiyojlariga yo‘naltirish orqali ta’sir doirasini kengaytirmoqda [4], [5]. Bunday model, 
ayniqsa, rivojlanayotgan mamlakatlarda raqamli vositalar bilan birgalikda sezilarli natijalar bermoqda.

1	  Муаллиф ишланмаси

Tadqiqot natijalariga ko‘ra, raqamli transformatsiya oliy taʼlim xizmatlarining sifati va marketingini bir butun 
tizimga aylantirishga yordam bermoqda. Sunʼiy intellekt yordamida individual taʼlim yoʻnalishlarini shakllantirish, 
foydalanuvchi xatti-harakatlarini tahlil qilish va shaxsiylashtirilgan taʼlim xizmatlarini taklif qilish xizmat sifatini 
sezilarli darajada oshiradi [7]. Bu esa taʼlimni faqat bilim berish vositasi emas, balki kompleks xizmat sifatida 
baholashga zamin yaratadi.

1-jadval. Xizmat sifati va marketing integratsiyasi

Xizmat sifati ko‘rsatkichi Baholash yo‘nalishi Marketing bilan integratsiyasi

Ishonchlilik Xizmatning barqarorligi va ishonchliligi Brend ishonchliligini mustahkamlaydi

Javobgarlik Tezkor javob va xizmat sifati Samarali muloqotni rag‘batlantiradi

Moslashuvchanlik Talaba ehtiyojlariga moslashuvchan 
yondashuv Shaxsiylashtirilgan xizmatlar taklif qiladi

Foydalanuvchi qoniqishi Taʼlim xizmatidan umumiy mamnunlik Ijobiy obro‘ va tavsiyalar shakllantiradi

Innovatsionlik Yangi texnologiyalardan foydalanish Raqobatbardosh ustunlik yaratadi

Axborot ochiqligi Ochiqlik va tushunarlilik darajasi Ishonchli kommunikatsiyani taʼminlaydi

Ushbu jadval — oliy taʼlim xizmatlarini baholashda qo‘llaniladigan asosiy ko‘rsatkichlar (masalan: ishonchlilik, 
javobgarlik, foydalanuvchi qoniqishi)ning har biri qanday marketing strategiyalari bilan birlashtirilishini ko‘rsatadi. 
Jadvaldagi yondashuvlar shuni ko‘rsatadiki, har bir sifat komponenti marketing faoliyatida maqsadli vazifani 
bajaradi:

Ishonchlilik – universitet brendi ishonchliligini mustahkamlaydi, bu esa potentsial abituriyentlar e’tiborini 
jalb qiladi.

Javobgarlik – mijoz (talaba) bilan samarali muloqot va muammoga tezkor yechimlar topish orqali xizmatga 
bo‘lgan qoniqishni oshiradi.

Moslashuvchanlik – individual ehtiyojlarga yo‘naltirilgan ta’lim modellarini yaratadi, bu esa xizmatlarning 
shaxsiylashtirilgan ko‘rinishini kuchaytiradi.

Innovatsionlik – raqobatbardosh ustunlik yaratadi va bozorga tez chiqishni ta’minlaydi.
Shuningdek, axborot ochiqligi va transparensiya yuqori darajadagi ishonchli kommunikatsiyani 

shakllantiradi. Bu jihatlar zamonaviy foydalanuvchilar uchun shunchaki xizmat emas, balki ijtimoiy va ma’naviy 
ishonch masalasiga aylanmoqda. Demak, jadval orqali xizmat sifati ko‘rsatkichlari marketing tili va vositalari 
orqali foydalanuvchi tajribasiga aylantirilmoqda.

Bundan tashqari, mikrosertifikatlash, modul tizimlar va qisqa muddatli malaka dasturlari kabi yondashuvlar 
orqali ta’lim xizmatlari segmentatsiyalanmoqda. Bu esa muassasalar uchun yangi auditoriyalarni jalb qilishda 
strategik marketing vositasi bo‘lib xizmat qilmoqda. Mikrosertifikatlar foydalanuvchiga tez, mos va nishonli 
ko‘nikmalarni taklif etadi, bu esa xizmat sifati va iste’molchi qoniqishi o‘rtasidagi bog‘liqlikni kuchaytiradi [9].

Tahlilning yana bir muhim yo‘nalishi sifatida tanqidiy yondashuv e’tiborga loyiq. Xizmatlar sifati faqat texnik 
yoki boshqaruv omillariga emas, balki inson omili, mehnat sharoitlari va axloqiy mezonlarga ham bog‘liqdir. Tibbiy 
taʼlim sohasidagi tajribalar, ayniqsa, xizmat sifatining ekspluatatsiya bilan qanchalik chatishtirilishi mumkinligini 
ko‘rsatadi [10]. Bu esa sifatni baholashda inson kapitali va xizmat etikasini inobatga olish zarurligini bildiradi.

Shunday qilib, umumiy tahlil natijalari oliy taʼlim xizmatlarini baholash va marketing strategiyalarini 
takomillashtirishda integratsion, ko‘p bosqichli va foydalanuvchiga yo‘naltirilgan tizimlarni shakllantirish 
dolzarbligini tasdiqlaydi. Xizmat sifatini aniqlovchi indikatorlar endilikda faqat auditoriyadagi jarayonlar bilan emas, 
balki tashqi ijtimoiy aloqalar, texnologik vositalar va individual ehtiyojlarga moslashtirilgan yondashuvlar bilan 
aniqlanmoqda. Bu esa zamonaviy oliy ta’lim muassasasi uchun nafaqat ta’lim beruvchi, balki raqobatbardosh 
xizmat ko‘rsatuvchi sifatida pozitsiyalanishni taqozo etadi.

X U L O S A  V A  T A K L I F L A R
Oliy taʼlimda xizmat sifatini baholash va marketing strategiyalarini integratsiyalash — zamonaviy 

taʼlim jarayonining ajralmas tarkibiy qismidir. Tadqiqot natijalari shuni ko‘rsatadiki, xizmat sifati indikatorlari 
(ishonchlilik, javobgarlik, foydalanuvchi qoniqishi, innovatsionlik)ni ichki boshqaruv tizimlari va tashqi marketing 
strategiyalari bilan uyg‘unlashtirish ta’lim samaradorligini oshirishda muhim rol o‘ynaydi. Ayniqsa, raqamli 

texnologiyalar va sunʼiy intellekt asosida foydalanuvchi ehtiyojlariga moslashtirilgan xizmatlar ta’lim tizimini 
yanada faol, moslashuvchan va raqobatbardosh qiladi.

Shuningdek, marketing yondashuvlari orqali taʼlim sifati nafaqat ommalashtiriladi, balki foydalanuvchi 
ishonchi, sodiqligi va ijtimoiy ta’sirini ham kuchaytiradi. Bu esa oliy taʼlim muassasasini faqat bilim beruvchi 
emas, balki xizmat ko‘rsatuvchi ishonchli tashkilot sifatida shakllantiradi. Mikrosertifikatlash, qisqa modul 
tizimlari va shaxsiylashtirilgan ta’lim paketlari xizmat sifatining segmentatsiyasini kuchaytiradi.

Tahlillardan kelib chiqib quyidagi takliflar ishlab chiqildi:
Oliy taʼlim muassasalari ichki sifat monitoringi tizimlarini marketing strategiyalari bilan integratsiyalashtirishi 

zarur.
Har bir xizmat sifati ko‘rsatkichi uchun aniq marketing yondashuvi ishlab chiqilishi tavsiya etiladi (masalan: 

axborot ochiqligi uchun raqamli kommunikatsiya platformalari).
Raqamli transformatsiya va sunʼiy intellekt texnologiyalari xizmat baholash va foydalanuvchi tahlilida faol 

qo‘llanishi kerak.
Mikrosertifikat va kompetensiyaga asoslangan qisqa muddatli kurslar orqali xizmatlar xilma-xilligi 

kengaytirilishi maqsadga muvofiq.
Ta’lim sifati faqat texnik va akademik ko‘rsatkichlar bilan emas, balki insoniy, axloqiy va kommunikatsion 

jihatlar bilan ham baholanishi lozim.
Shunday qilib, xizmat sifatini baholash va marketingni uyg‘unlashtirish — zamonaviy oliy ta’lim uchun 

samaradorlik, ishonch va barqarorlikni ta’minlovchi asosiy omillardan biridir. Bu yondashuv ta’lim muassasasining 
jamiyatdagi rolini yanada kuchaytiradi va foydalanuvchi tajribasiga asoslangan yondashuvlar orqali sifatni yangi 
bosqichga olib chiqadi.

